
      Tarjei Vesaas

      Leiken og lynet

      Dikt

      Gyldendal

   
      I

   
      FRAMFOR NYTT

      
         
            Eit varselsrop

            stryk lågt din øydde mo

            og vide skuggar vaknar

            og trør fram.

            Dei kvelver tjelda sine

            snøgt og vart

            til skjol for deg

            som tømd i armod står.

            Du som har vori kløyvd

            av tvil og tru,

            og tærd av eld

            som åt seg sjølv i løynd.

            – Det kjennest liksom nytt

            skal fylle tømt,

            men lell det farne

            har ein vakker klang.

            Det låge rop

            om slutt for denne gong

            – den smak av aldri meir

            må alltid svi.

            Som ljuvleg sommarkveld,

            og barn som må i seng

            når ballen toppar seg med lyst

            og leiken går.

            Då har ein opent hus

            og framrekt hand

            og undrast kva for grense

            ein skal nå?

            Einstad bak denne angen

            ror ein båt.

            Bak denne angen

            frå vår stutte dag.

         

      

   
      LOMEN GÅR MOT NORD

      
         
            Høgt som prikkar mot skyene,

            einsame endå dei er tvo,

            går lomane nordover

            og blir borte.

            Berre eit kjøleg skrik

            når ned frå dei

            dit vi står fast

            i vårt store virrvarr.

            Men ute av syne

            styrer dei loddrett ned

            i ein iskald sjø

            som har vekt hemmeleg varme.

            Slikt høyrer vi gjerne –

            eit einsamt vilt hjarta

            som i grenselaus fridom

            endå søker ned til oss.

         

      

   OEBPS/resources/gfx/Vesaas2.jpg
LEIKEN OG LYNET

A

GYLDENDAL





OEBPS/resources/css/epub.xpgt
 
    
       
          
      
       
          
             
         
      
   




